
ЭПИР чӑвашсен паялӑ писа
теле Иван Иванович Илларио
нов • Иван Мучи ҫырнӑ кулӑш- 
ла калавсене вуласа, итлесе 
мён чухлӗ савӑнман пулё.

Унпа 1936 ҫулта «Капкӑн» 
журнал редакцийёнче паллаш- 
ма тур килчё. Эпё патвар, пи- 
тех те шухёшласа калаҫакан, 
хура ҫӳҫн е  пуҫ урлё янӑ, 
тёрёллё хёпе тахённа Иван 
Мучи умёнче ларатӑп.

- Эсё ҫырнӑ «Ҫёнё ҫул к ё р е -1 
кинче» ятлӑ пёчёк калава ву
ласа гухрём. Ана «Капкӑн» жур- 
нал та  п и ч е т л е й м е р ё м ё р . 
Мёншён тесен унта ӑшӑ кулӑ, 
шӳтлесе калани ҫитсех кай- 
масть. Пире, ху та пёлетён, 
сатирӑллё япаласем кирлё, - 
терё Иван Иванович. Ҫавӑнтах 
вёл мама «Капкан» журнал вал- 
ли материалсем ҫырнӑ чух 
мён-мён асра тытмалли ҫин- 
чен ыра канашсем пачё.

Пёррехинче Иван Иванович 
чённипе эпё «Капкан» редак- 
цине кайрам. Редакци пӳлёмне 
Пичет ҫуртёнче ёҫлекен ҫам- 
рӑксем пухӑнна.

- Эпир, Шупашкарти жур-

налистсем, Ишлей районӗнчи 
ялсене шефа илтӗмёр. Пирӗн 
вёсене культурӑллӑ-массӑллӑ 
ёҫре пулӑшса пымалла. Мап- 
танласа ял ёҫченӗсене спек
такль лартса парас кӑмӑл пур. 
Эсир кун пирки мён шутлатӑр? 
- терё пире Иван Иванович. 
Ҫ а м р д к с е м  
пурте ун шу- 
хӑш не ы р- 
ларёҫ.

Хёрӳ  ёҫ 
п у ҫ л а н ч ё .
Каш ни кунах 
«Капкӑн» ре- 
д а кц и н е  ре- 
петицине пу- 
хӑнаттӑмӑр. Иван Мучи - спек
такль режиссерё. Эпир - пьесӑ- 
ра вылякансем. Ун чухне Иван 
Мучи театр ёҫне лаиӑх пӗлни 
пире пурне те тёлӗнтерчё. 
Нихӑҫан та манас ҫук ман пёр 
пьесӑри /халё пьеса ятне те, 
ун авторне те астумастӑп/ тёп 
роле, каччӑ рольне вылямалла 
пулчё. Хёр рольне вара Пичет 
ҫуртёнче ёҫлекен Ира Эсхель 
вылярё. Пирён спектакльте 
пёр-пёрне чун-чёререн юрат-

нине кӑтартса памалла.
Паллах, иксёмёр те вӑта- 

натпӑр, пёр-пёрин патне пыр- 
са тӑма та хӑю ҫитерейместпӗр. 
Ун пек чух Иван Мучи пире 
иксӗмёре алӑран ҫавӑтатчӗ те: 
«Ну, пёр-пёрин ҫине ӑшшӑн, 
кӑмӑллӑн пӑхса илёр-ха. Пур-

нӑҫри пек, чун-чӗрере юрату 
ҫунса тӑни палӑртӑр», - тетчё. 
Пьеса хатёрлесе ҫитерсен Вар- 
пуҫне спектакль лартма, кон
церт кӑтартма кайрӑмӑр.

Лайӑх астӑватӑп: Иван Мучи 
ертсе кайнӑ ҫамрӑксем хуш- 
шинче Аркадий Эсхель, Мак
сим Ястран, Иван Мапгай по- 
этсем, Степан Иванов журна
лист пурччё. Спектакль-кон
церт умён Иван Мучи сӑмах 
каларё. Вӑл «Ял ёҫченёсемпе

журналистсем, писательсем 
хушшинчи туслӑх ҫирёпленсе 
пыни пире пурне те савӑнта- 
рать», - терё.

Унтан вӑл ял ӗҫченӗсене 
хӑйӗн кёске калавёсемпе тӑ- 
раничченех култарчё. Поэтсем 
ҫӗнё сӑввисене янраттарчӗҫ.

Спектакле те ку- 
ракансем лайӑх 
йыш ӑнчӗҫ. Ҫак 
туслӑ тӗл пулу 
вӗҫленсен Иван 
Мучи пире пётӗм 
чун-чёререн тав 
турё. «Пултара- 
тӑр эсир, ҫамрӑк 
тусӑмсем. Паян- 

хи каҫра мён чул ӑшӑ кулӑ, мён 
чул савӑнӑҫ пулчё. Пичет 
ҫуртёнчен Варпуҫне уҫнӑ ҫула 
такӑрлатсах тӑрар», - терё вӑл.

1946 ҫулхи апрелён 27- 
мёшӗнче республикӑри куль
тура ҫыннисем Советсен ҫурт- 
не пухӑнчёҫ. Кунта Чӑваш АССР 
25 ҫул тултарнӑ ятпа литерату- 
рӑпа искусство, историпе чёлхе 
енӗпе ирттернӗ конкурсра  
мала тухнӑ произведенисен 
авторӗсене премисем пачёҫ.

Ун чухне эпё те «Ҫемен» поэ- 
мӑшӑн виҫҫёмёш преми илме 
тивӗҫлӗ пултӑм. Ҫавна май 
мана та тус-юлташсем чун- 
чёререн ырлӑх-сывлӑх сунса 
саламларёҫ. Иван Мучи аллӑ- 
ма хытӑ чӑмӑртарӗ те: «Эпё 
ҫамрӑксем ӳссе, вӑй илсе пы- 
нишён савӑнатӑп», - терё.

Ҫав кунах, каҫхине йышӑну 
пулчӗ. Кӗрекере Иван Мучи 
тус-юлташ ӗсемпе питех те 
ӑшшӑн, савӑнӑҫлӑн калаҫса 
ларни халӗ те куҫӑм умёнче 
тӑрать...

Ку вӑл пирён юлашки тӗл 
пулу пулчӗ. Тепӗр кунне, ап
релён 28-мӗшӗнче ирхине, 
Иван Иванович Илларионов - 
Иван Мучи ӑнсӑртран вилни 
ҫинчен пӗлтӗмӗр. Ҫав тери 
йывӑр хыпар. У can вилӗм пир- 
тен ҫывӑх тусӑмӑра, пысӑк пи
сатель - сатирике уйӑрса 
кайрӗ. Анчах та Иван Мучин 
ырӑ сӑнарӗ, ӗҫӗ-хёлё тӑван 
хапӑхӑмӑр асёнче ҫутӑ ҫӑлтӑр 
пек ялкӑшса тӑрать.

Ваҫлей 
ДАВЫДОВ-АНАТРИ, 
Чёваш халӑх поэчё.

ӖҪЧЕН МУЧИ


